
Durga Stotram

ದುರ್ಗಾಸ್ತೋತ್ರಂ

Document Information

Text title : durgAstotram from Bharatamanjari of Kshemendra

File name : durgAstotramBM.itx

Category : devii, kShemendra, stotra, durgA, devI

Location : doc_devii

Author : Kshemendra

Description/comments : kAvyamAlA 65. Bharatamanjari

Latest update : October 15, 2022

Send corrections to : Sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

October 15, 2022

sanskritdocuments.org



Durga Stotram

ದುರ್ಗಾಸ್ತೋತ್ರಂ

ದುರ್ಗಸಂತಾರಿಣೀಂ ದುರ್ಗಾ ತದಾ ಸ ಶರಣಂ ಗತಃ .
ಮಹೇಂದ್ರೋಪೇಂದ್ರಭಗಿನೀಂ ದಿವ್ಯೈಸ್ತುಷ್ಟಾವ ನಾಮಭಿಃ .. 1..
ನೌಮಿ ಕಂಸಾಸುರೈಶ್ವರ್ಯತಮಃಪಟಲಚಂದ್ರಿಕಾಂ .

ಪೂರ್ಣಚಂದ್ರಾನನಾಂ ದೇವೀಂ ದುಷ್ಟಸಂಮೋಹನಕ್ಷಮಾಂ .. 2..

ದೀಪ್ತಶೂಲಪ್ರಭಾಜಾಲಭೀಷಣಾಂ ಲಲಿತಾಕೃತಿಂ .

ವೇಲ್ಲದ್ವಿಷೋಲ್ಬಣವ್ಯಾಲಾಮಿವ ಚಂದನವಲ್ಲರೀಂ .. 3..

ಮಹಿಷನ್ಯಸ್ತಚರಣಾಂ ಶ್ಯಾಮಾಂ ಹಾರವಿಭೂಷಿತಾಂ .

ಸಕಾಲಿಯಹೃದಾಂ ಫೇನಹಾಸಿನೀ ಯಮುನಾಮಿವ .. 4..

ಪಾಣಿಸಂಸಕ್ತಭುಜಗಾಭೋಗನೀಲಾಸಿವಲ್ಲರೀಂ .

ಏಕಪದ್ಮೋದರೋದ್ಗಚ್ಛದಲಿಮಾಲಾಮಿವಾಜಿನೀಂ .. 5..

ಮಯೂರಪಕ್ಷಾಭರಣೈಃ ಶಬಲೈರ್ಮೇಚಕಪ್ರಭೈಃ.
ಸೇವಿತಾಂ ಪ್ರಾವೃಷಮಿವ ಸ್ಫುರದಿಂದ್ರಾಯುಧೈರ್ಘನೈಃ .. 6..
ಕರಾಲಕೇಶವಿಸ್ಫಾರಶುದ್ಧಸಂಚಾರಲಾಲಸಾಂ .

ಹಿಮಾದ್ರಿಶಿಖರೋದ್ಭೂತಾಂ ಕಾಲಾಗುರುಲತಾಮಿವ .. 7..

ಕವೀಂದ್ರಮಾನಸಾವಾಸರಾಜಹಂಸೀಂ ಸರಸ್ವತೀಂ .

ವಿಚಿತ್ರಮಧುರೋದಾರಶಬ್ದಾಂ ಚಾರುಪದಕ್ರಮಾಂ .. 8..

ಸಂಸಾರಮರುಸಂತಾಪನಿರ್ವಾಪಣಸಮುದ್ಯತಾಂ .

ಸಂವಿತ್ಸಮರಸಾನಂದಸುಧಾಸ್ಯಂದತರಂಗಿಣೀಂ .. 9..

ರಣಸಂರಂಭಸಂಭಾರಗಂಭೀರಾರಂಭವಿಭ್ರಮಾಂ .

ನಿಶುಂಭಶುಂಭಾವಷ್ಟಂಭಭೀತಸಂಭಾವಿತಾಮರಾಂ .. 10..

ಸಂಧ್ಯಾಮವಂಧ್ಯಾಂ ವಿಂಧ್ಯಾದ್ರಿವಾಸಿನೀಂ ವಾಸವಾನುಜಾಂ .

ಶಶಿಖಂಡಶಿಖಂಡಾಂಕಾಂ ಮುಂಡಮಂಡಲಮಂಡಿತಾಂ .. 11..

ಫುಲ್ಲೋತ್ಪಲವನಶ್ಯಾಮಾಂ ಫುಲ್ಲೋತ್ಪಲವಿಲೋಚನಾಂ .

ಗಂಭೀರನಾಭಿಕುಹರಾಮಿಭಕುಂಭನಿಭಸ್ತನೀಂ .. 12..

ಧನ್ಯಾಂ ಕಾತ್ಯಾಯನೀ ಚಂಡಾಂ ಚಾಮುಂಡಾಂ ಖಂಡಿತಾಹಿತಾಂ .

ಶರ್ವಾಣೀ ಶರ್ವರೀಂ ಶರ್ವಾ ಸಿದ್ಧಗಂಧರ್ವಸೇವಿತಾಂ .. 13..

ಕಾಲಸಂಕರ್ಷಿಣೀಂ ಘೋರಾಂ ತ್ರಿಜಗರಾಮಲಾಲಸಾಂ .

ಕಮಲಾಸನಕಂಕಾಲಮಾಲಾಕಲಿತಶೇಖರಾಂ .. 14..

ಶಿವಾಂ ಶಿವಪ್ರದಾಂ ಶಾಂತಾಂ ಶಿವಕಾಂತಾಂ ಶತಾನನಾಂ .

ತ್ರಿನೇತ್ರಾಂ ಸೌಮ್ಯವದನಾಂ ಮದನಾರಿಮದಪ್ರಭಾಂ .. 15..

ಸ್ಫೀತಫೇನಸುಧಾಂಭೋಧಿದುಕೂಲಾಂ ರತ್ನಮೇಖಲಾಂ .

ಕರಾಕಲಿತಹೇಮಾದ್ರಿಮಾತುಲಂಗಾಂಶುಪಿಂಗಲಾಂ .. 16..

ಅಕ್ಷಸೂತ್ರೀಕೃತಾವೃತ್ತನಕ್ಷತ್ರಮಣಿಮಾಲಿಕಾಂ .

ಪಾಣಿಸಕ್ತಸುಧಾಂಭೋಧಿಪೂರ್ಣಬ್ರಹ್ಮಾಂಡಕಪರಾಂ .. 17..

ಸಂವಿತ್ಪ್ರಕಾಶವಿಷದವ್ಯಾಕೋಶಾಕಾಶದರ್ಪಣಾಂ .

ಶೇಷಾದಿಕುಲಭೋಗೀಂದ್ರಹಾರಕೇಯೂರಕಂಕಣಾಂ .. 18..

ತಾರಕಾಮೌಕ್ತಿಕಸ್ಮೇರಶಶಿಮಾರ್ತಂಡಮಂಡಲಾಂ .

ತ್ರಿಶೃಂಗರತ್ನಶೈಲೇಂದ್ರವಿಟಂಕಮುಕುಟೋಜ್ಜ್ವಲಾಂ .. 19..

ಕಲ್ಲೋಲಲೋಲಖಃಸಿಂಧುಧವಲೋಷ್ಣೀಷಭೂಷಿತಾಂ .

ಸೇಂದ್ರಾಯುಧಕ್ಷಯಾಂಭೋದಮಾಯೂರಚ್ಛತ್ರವಿಭ್ರಮಾಂ .. 20..

ಕಂದಾಗ್ರಕುಂಡಲಿತನಾಭಿಮೃಣಾಲದಂಡ
ಹೃತ್ಪುಂಡರೀಕನಿಬಿಡಾಮೃತಪಾನಶೌಂಡಾಂ .

ಭೃಂಗಾಂಗನಾಮಿವ ಸದೋದಿತನಾದಶಕ್ತಿ-
ಸಂವೇದ್ಯವೇದ್ಯಜನನೀ ಜನನೀಂ ಪ್ರಪದ್ಯೇ .. 21..

ಇತಿ ಭಾರತಮಂಜರ್ಯಾಂ ಕ್ಷೇಮೇಂದ್ರವಿರಚಿತಂ ದುರ್ಗಾಸ್ತೋತ್ರಂ ಸಂಪೂರ್ಣಂ .

